
 
 

 

 

 

 

 

 

 

 

 

 
 



Тема: Һөнҽр сайлау-җаваплы эш 

  Максат:  Укучыларга кеше тормышында  һөнҽрнең бик мөһим урын тотуына төшендерү. 

Укучыларга тиешле белгечлек сайлап алу юнҽлеше  бирү. 

Һөнҽр сайлауда җаваплылык хисе, җитди булу сыйфаты формалаштыру, 

гаилҽ тарихын өйрҽнүгҽ этҽргеч булдыру, һҽртөрле хезмҽткҽ, хезмҽт кешесенҽ хөрмҽт 

хислҽре тҽрбиялҽү.  

Җиһазлау:  презентация, аңлатмалы сүзлек, 2 төркемгҽ карточкалар 

Дҽрес барышы: 

I. Кереш өлеш  (Слайд1) 
        Балачакны ташлап китҽр чаклар 

Сизелми дҽ үтеп китҽчҽк. 

Балачаклар инде кире кайтмас: 

Алда юллар сезне көтҽчҽк. 

Алда юллар – кайсын сайларга? 

Мең төрле уй баштан үтҽчҽк. 

Дөрес һөнҽр сайлаганда гына 

Көтҽр сезне матур килҽчҽк 

 Безнең бүгенге класс сҽгатенең темасы: “ Һөнҽр сайлау- җаваплы эш” ( 2нче слайд.)   

Бу дҽрес сезгҽ файдалы булыр дип уйлыйм, чөнки сезнең алда хҽзердҽн үк “Нинди һөнҽр  

сайларга?” дигҽн сорау тора, һҽм кайберлҽрегез 9 класстан соң ук  инде үзенең сайлаган һөнҽре 

буенча укырга китҽчҽк.  

       Һөнҽр сайлау – кеше тормышында иң ҽһҽмиятле мҽсьҽлҽлҽрнең берсе. Заман үзгҽрҽ барган 

саен, тормыш яңа һөнҽрлҽр талҽп итҽ. Гомерлек юлны сайлау бик авыр. Бу хакта 14 - 15 яшьтҽн 

үк уйлана башларга кирҽк. Тора-бара яңа телҽк-хыяллар барлыкка килергҽ мөмкин. Ҽ инде 

югары сыйныфларда укыганда үзеңҽ кирҽкле профиль буенча белемнҽрне              арттыра алу 

мөмкинлеге булганда 9 нчы класста дөрес профиль сайлау – иң мөһим мҽсьҽлҽ. Бүгенге дҽресне 

без 2 төркемгҽ  бүленеп алып барарбыз.Сез фикерлҽрегезне бергҽ уйлап җавап бирерсез.  

II. Уку мҽсьҽлҽсен кую.  

Күренекле мҽгърифҽтче, галим Каюм Насыйри үзенең  

 “ Тҽрбия китабы”нда балаларга биргҽн нҽсыйхҽте белҽн танышыйк.  (   слайд)  “Ҽй җаннарым, 

угланнарым, хикҽятемне ишетегез – һөнҽр өйрҽнегез. Дөньяның байлыгына ышанырга 

ярамый. Алтын-көмешлҽр кеше өчен хҽтҽрдер: аны я карак алып китҽ, я утта янып бетҽ. 

Ҽмма һөнҽр ышанычлы дҽүлҽттер, һөнҽр иясе байлыгын югалтса да кайгырмас. Ҽй угыл, 

син дҽ шулай һөнҽр өйрҽн, тҽрбияле бул, белем ал”  

 Бу хикҽяттҽн нилҽр белеп калдыгыз? Нигҽ К. Насыйри аны беренче хикҽят итеп алды икҽн? 

Һөнҽргҽ өйрҽнергҽ куша. Тҽрбияле дҽ, белемле дҽ булыгыз, ди. 

Һөнҽрле кеше – бай кеше. Малы югалса да, ул үзе югалмый. К. Насыйри да иң беренче баланы 

кечкенҽдҽн һөнҽргҽ өйрҽтергҽ кирҽклеген ҽйтҽ.  

-Ҽйе укучылар, һөнҽре булган кеше үз белгҽннҽрен башкаларга да өйрҽтҽ 

Һөнҽрнең кеше тормышында мөһим урын тотуы турында фикер алышырбыз.  

III. Уку мҽсьҽлҽсе чишү. 

 1нче бирем. 
-Нҽрсҽ ул һөнҽр? Лексик мҽгънҽсен ачыклыйк 

Кул көче белҽн башкарылган эш. 

           Нинди һөнҽрлҽр турында ишетеп, күреп, укып белҽсез? 

Балта остасы, тимерче, сҽгать төзҽтүче, аш пешерүче, элемтҽче. 

2 нче бирем. 
- Нинди дҽ булса һөнҽргҽ ия булу өчен нҽрсҽлҽр эшлҽргҽ кирҽк,  кайсы сыйфатларны үзеңдҽ 

булдырырга кирҽк? ( Укырга, түземлек, сабырлык, ихтыяр көче, тырышлык, теләк, сәләт)  

- Нҽрсҽ ул профессия?  

- Билгеле бер хҽзерлек, белем талҽп итҽ торган хезмҽт. 

- Һөнҽр белҽн профессия арасында аерма бармы? 

- Бар. Профессия алу өчен махсус уку мҽҗбүри, ҽ һөнҽрнең кайберлҽрен укымыйча да 

үзлҽштереп була.  

Һөнҽр- 1.Кул көче белҽн нинди дҽ булса эшлҽнмҽлҽр ясау, җитештерү очен махсус 

күнекмҽлҽр талҽп ителҽ торган эш, кҽсеп. Нинди дҽ булса өлкҽгҽ караган белгечлек, 

профессия, шөгыль. 



2.Үзеңҽ хас алым , методлар системасы булган берҽр төрле практик эшчҽнлек өлкҽсе. 

Һҽвҽскҽрлек, нинди дҽ булса эшкҽ осталык, мавыгулык. 

(Татар теленең аңлатмалы сүзлеге) 

- Үзегезнең танышларыгыз, дусларыгыз, туганнарыгыз арасыннан нинди  Һөнҽр  осталарын 

ҽйтҽ аласыз? (җаваплар) 

- Сезгҽ кызыклы сорау бирҽсем килҽ. Укымыйча яки эшлҽмичҽ яшҽп буламы? ( Кешенең 

һөнәре, кәсебе, шөгыле булырга тиеш. Юк, бу очракта кеше начар юлга баса.)  

- Егетлҽр,сезгҽ бигрҽк тҽ һөнҽрле булу кирҽк. Сез барыгыз да  - булачак гаилҽ башлыклары. 

Шулай булгач, сез яклаучы, саклаучы, туендыручы кеше булачаксыз. (   нче слайд)    

- “Хезмҽт – дөньяда  бары тик кешегҽ генҽ хас һҽм ул гына лаек булган бҽхет ул “ дигҽн сүзлҽр 

белҽн килешмичҽ мөмкин түгел. ( К.Ушинский ) 

- Гадҽттҽ, малайлар ҽтилҽренҽ охшарга тырыша. Ҽтиегез яки ҽниегез белҽн уртак шөгылегез, 

алардан өйрҽнгҽн һөнҽр турында сөйлҽгез. Сезне кызыксындырган һөнҽр нинди?   (Егетлҽрнең 

җавапларын  тыңлау) 

- Кызларны ҽнилҽре нинди юнҽлештҽ тҽрбияли икҽн? (Кызларның чыгышы.)  

Бирем 

- Профессия сайлаганда, без иң элек нҽрсҽ турында уйлыйбыз нинди факторларга игьтибар 

иттегез? (Укучыларның фикерлҽре тыңлана). 

 хезмҽт шартлары;  эш хакының күлҽме; 

 профессиянең популярлыгы;  ҽһҽмиятлеге; 

 сҽлҽт;   күңелгҽ ятуы; 

 ҽти-ҽни, туганнар, дуслар киңҽше;  синең һөнҽреңҽ ихтыяҗ булу,    сҽламҽтлеккҽ. 

 Профессияне сайлаганда өч төшенчҽне онытмаска кирҽк: 

        ТЕЛИМ                          БУЛДЫРАМ КИРҼК 

 Телим               булдыра аламмы              кирҽк 

 

-         Профессия сайлауның 5 принцибы. 

- -Профессия сайлау җиңел түгел. Аны сайлауның үз принциплары бар. Хҽзер шулар белҽн 

танышып китик: 

-      1.  Шҽхси кызыксынулар. (Һҽр бала ниндидер профессия белҽн кызыксынырга мөмкин). 

-      2. Гаилҽ традициялҽре. (Кайбер гаилҽлҽрдҽ барысы да укытучы, бухгалтер, хҽрби 

хезмҽткҽр, механизатор һ.б. булырга мөмкин). 

-      3. Укудагы уңышлар. (Аерым фҽннҽр “5”легҽ генҽ укып, ул фҽн белҽн тирҽнтен 

кызыксыну). 

-      4. Җҽмгыять тарафыннан талҽп ителүе. (җҽмгыятьтҽ яңа һөнҽрлҽр барлыкка килҽ). 

-      5. Укырга керү өчен мөмкинлеклҽр булуы. (Мҽктҽпне алтын медальгҽ тҽмамлап, югары 

уку йортына   бер имтихант биреп кенҽ керү, яки вузның түлҽүле бүлеклҽрендҽ  уку өчен 

финанс кыенлыклары булу). 

-     Профессиялҽр төркемнҽре. Хезмҽт предметына бҽйле рҽвештҽ  “Психологлар һөнҽр 

сайлаганда түбҽндҽге моментларга игътибар итҽргҽ куша.  Сез белҽсез инде, алар бөтен 

һөнҽрлҽрне 5 төркемгҽ бүлҽлҽр. 

- (Укучылар белҽн бергҽлҽп).  

     1. Кеше-кеше (тҽрбияче,сатучы, шҽфкать туташы һ.б.). 

     2. Кеше-табигать (агроном, зоотехник, урманчы һ.б.). 

     3. Кеше-техника (токарь, слесарь, машина йөртүче һ.б.). 

     4. Кеше- тамгалар  системасы (компьютерда җыючы, хисапчы,        

         кассир һ.б.).  

  5. Кеше-сҽнгать образы (рҽссам, буяучы, чҽчҽклҽр үстерү остасы       

         һ.б.). 

- Безнең укучылар һөнҽр сайлау турында уйланалармы ? Аларның фикерлҽрен белү 

максатыннан,  түбҽндҽге анкета сораулары бирелгҽн иде. ( нче слайд).  Нҽтиҗҽлҽр белҽн 

танышыйк. 

• 1. Килҽчҽккҽ нинди һөнҽр сайлар идең? 

• 2. Ни өчен бу һөнҽрне сайладың? 

• 3. Ҽти-ҽниең фикере белҽн туры килҽме? 



• 4.Кайсы мөһимрҽк: 

•  а) кызыклы эшме; 

•  ҽ) зур акчамы; 

•  б) югары дҽрҽҗҽме? 

• 5. Югары белем алырга телисеңме? 

• 6. Ни өчен югары белем алырга телисең? 

•   а) армиягҽ бармас өчен; 

•   ҽ) күп акча эшлҽү; 

•   б) яхшы укыйм; 

•   в) ҽти -ҽни тели. 

Анкета нҽтиҗҽлҽренҽн күренгҽнчҽ һөнҽр сайлау телҽклҽрегез зурдан икҽне күренҽ. 

1. Сорауга җаваплар төрле: тҽрҗемҽче, эретеп ябыштыручы, тҽрбияче, инженер, юрист, 

программист,укытучы 

2.  Кызыклы, һҽрвакыт кирҽк,  балалар яратам, ҽтием шул һөнҽр иясе, ошый кебек җаваплар 

3. Кызыклы эш-2, зур акча-3, югары дҽрҽҗҽ-2 

4. Ҽйе-7 

5.  Ҽти-ҽни тели- 2,    күп акча эшлҽү- 4, яхшы укыйм-1 

Нҽтиҗҽ. Үзегез эшли алырдай сҽлҽтегез булган гына һөнҽр сайлагыз. 

ТНВ да “Һөнҽр” тапшыруы бара, шуны карарга тҽкъдим итҽм.  

 

Мҽкальлҽрне  дҽвам ит! 

 

1. Һөнҽр иясе бай булмас, бай булмаса да ач булмас. 

2. Эшчҽн бҽхетне эшендҽ күрер, ялкау бҽхетне төшендҽ күрер 

3. Һөнҽр утта янмый, суда батмый торган хҽзинҽ 

4. Һөнҽр ашарга сорамый, үзе ашата. 

5. Һөнҽрленең кулы алтын, акыллының акылы алтын. 

6. Һөнҽрле үлмҽс,..................һөнҽрсез көн күрмҽс. 

7. Хезмҽт иясе-.................хөрмҽт иясе. 

8. Эше барның...............ашы бар. 

9. Эш сөйгҽнне..................ил сөйгҽн. 

10. Агачны яфрак бизҽсҽ,...................кешене хезмҽт бизи.                  

Игътибарлылыкка уен.  

1 төркем.  

1. Күзе яхшы күрҽ, сҽламҽт, акыллы, түзем, тиз фикерли, компьютерны яхшы белҽ 

(программист) 

2. Аралашучан, батыр, сабыр, күп укучы, матур сөйлҽшүче, күп йөрүче, табигатьнең бөтен 

авырлыгына түзҽ алучы (почтальон) 

3. Таза, сҽламҽт, акыллы, батыр, биектҽн курыкмаучы кеше (очучы) 

4. Иҗади, хыялый, күп күрҽ белүче, тырыш, сабыр, төслҽрне аеручы, табигатьне һҽм кешелҽрне 

яратучы, эш коралы – пумала (рҽссам). 

2 төркем.  

1. Хезмҽт ярата, игътибарлы, сабыр, төслҽрне аеручы, юл билгелҽрен яхшы белҽ, кешелҽр белҽн 

тиз уртак тел таба (шофер) 

2. Үсемлеклҽр үстерү өчен җанын-тҽнен кызганмаучы хезмҽт иясе, җҽй көне басудан кайтмый 

(агроном). 

3. Сызымны яхшы сыза, укый, планлаштыра, оста сөйли, ышандыра, үзен яклый, эшен күрсҽтҽ, 

төрле проектлар эшли. (архитектор) 

4. Матур яза, балаларны ярата, ҽдҽпле, күп белҽн, сабыр, талҽпчҽн (укытучы, педагог) 

 

Бу кызыклы!  Нинди һөнҽр яхшырак?  

Бүгенге көндҽ хезмҽт базарында кирҽкле профессиялҽр турында сөйлҽшү. 

-    Бүгенге заманның зур проблемаларының берсе – эшсезлек.  

Хезмҽт базарында нилҽр бар икҽн?  (   нчы слайд) 

Укытучы: Соңгы еллардагы статистик мҽглүматълар буенча 40 000 төр һөнҽр булуы билгеле. 

Һөнҽр сайлаганда хезмҽт базарындагы хҽллҽрне  дҽ истҽ тоту зарур.  



Тест.  

Бу тест килҽчҽктҽ   нинди һөнҽр иясе булуыгыз һҽм сезнең хыялларны билгелҽячҽк.  

Үзегез турында күбрҽк белер өчен геометрик фигуралар белҽн эшлҽнгҽн шаян тест ярдҽм 

итҽр. 3 геометрик фигура- өчпочмак, түгҽрҽк, квадрат кулланып 10 элементтан торган 

кеше рҽсеме ясарга. Бөтен  фигураларны кулланырга. Эшнең сыйфаты ҽһҽмиятле түгел. 

Артык өлешлҽр ясалса, аларны сызып куярга, ҽ җитмҽсҽ өстҽп ясарга.  30 секунд вакыт 

бирелҽ. (Укучылар ясый).) 

Тестның нҽтиҗҽсен ачыклау өчен  өчпочмакларны санагыз 

Беренче  тип: 6-8 өчпочмак. Җитҽкчелҽр тибы, яхшы укытучылар. Лидерлык сыйфаты бик 

ачык сизелҽ, кешелҽрне  бик яхшы аералар, мҽгълүмат белҽн эш итҽлҽр.  

Икенче тип: 5 өчпочмак.  Җаваплы башкаручы, яхшы оештыру сҽлҽтле. Үзенең эшчҽнлеген 

азагына кадҽр уйлап эш итүче яхшы белгеч.  

Өченче тип: 4 өчпочмак. Талант һҽм кызыксыну төрлелеге бар.  Шҽхси эшкҽ сҽлҽтле. 

Дүртенче тип: 3 өчпочмак.  Галим тибы. Бер эш төреннҽн икенчесенҽ җиңел күчҽ ала. 

Бишенче тип: 2 өчпочмак . Сҽнгать белҽн ,  кеше белҽн кызыксыну көчле. . Яңа, гадҽти 

булмаганны бик тиз сизүчҽн. 

Алтынчы тип: 1 өчпочмак. Уйлап табучы, рҽссам, конструктор. Күзаллау  сҽлҽте көчле.  

Бу тест  сезнең төрле яклап талантыгызны күрсҽтми. Ҽ шулай да ул үзегез, мөмкинлеклҽрегез, 

сҽлҽтегез турында уйланырга мҽҗбүр итҽр. Бу сҽлҽтегезне үстерҽ башларга ,  һөнҽр сайларга 

ярдҽм итҽр.  

IV. Нҽтиҗҽ ясау, йомгаклау. 

Укытучы: -     Һөнҽрлҽр бик күп. Кайсын гына алсак та, аларның һҽрберсе җҽмгыятебез өчен 

бик кирҽкле. Һөнҽре булган, кулыннан эш килгҽн кешенең җирдҽ һҽрвакыт үз урыны, үз юлы, 

үз һөнҽр җимешлҽре була. Нинди генҽ чорда яшҽсҽк тҽ, без намуслы хезмҽт кешелҽре булып 

көн итҽргҽ тиешбез. «Тырышкан табар, ташка кадак кагар» дигҽн мҽкаль һөнҽр белгҽн һҽр 

кешегҽ туры килҽ. Һөнҽрегез булса, авырлыктан курыкмасагыз, эш яратсагыз, сез үзегезне иң 

бҽхетле кеше дип саный аласыз. 

Шуны онытмагыз: һөнҽр сайлаганда сез үз язмышыгызны сайлыйсыз. Сайлаган һөнҽрегез 

үзегезгҽ ошый һҽм шатлык китерҽ торган булсын.               

                Һөнҽрлҽр күп: кем булсаң да 

                 Игенчеме, эшчеме? 

                 Тик онытма бер нҽрсҽне: 

                 Хезмҽт бизи кешене. 

Яраткан хезмҽтең булу – зур бҽхет. Бу бҽхет сезне читлҽтеп үтмҽсен, илгҽ-көнгҽ яраклы, 

туганнарыгызга, якыннарыгызга, гаилҽгезгҽ кирҽкле булып яшҽгез дигҽн телҽктҽ калам. 

 

 

 

 

 

 

 

 

 

 

 

 



 


